
安王楹及文武群臣兵部尙書茹瑺等奉迎乘輿勸進

　〈是日文臣迎附知名者吏部右侍郎蹇義户部右侍郎夏原吉兵部侍郎劉儁古朴刑部侍郎劉季箎大理少〉

　〈卿薛嵓翰林學士董倫侍講王景修撰胡靖李貫編修吳溥楊榮揚溥侍書黃淮苪善待詔解縉給事中金幼〉

　〈孜胡濙吏部郎中陳洛兵部郎中方賓禮部員外郎宋禮國子𦔳敎王達鄒緝吳府審理副楊士奇洞城知縣〉

　〈胡儼後多至大位或列諸名臣云〉

燕王遣人布吿天下各處召募丁壯悉令解散復業○御

史葉希賢郎中梁田玉四十餘人遯行

　〈敖英曰靖難師駐金川門是夕御史給舍郎四十餘人繩城引去邏者以聞　文皇置不問已而軍衛縶之纍〉

　〈纍相繼以獻懼死者輒歸附復其官兵部綁縛冊可見然鳥舉雲匿亦已多矣遺事所載雪菴和尙補鍋匠及〉

　〈河西傭其此類與〉

　〈雪菴和尙名曁不知其姓當變時和尙方壯年彼剃走西南重慶府之大竹善慶里山水奇絕和尙欲止之其〉

　〈里隱士杜景賢知和尙非常人遂與之游往來白龍諸山見山旁松柏灘灘水淸駛蘿篁森蔚和尙欲寺焉景〉

　〈賢豪有力亟爲之寺和尙率徒數人入居之昕夕誦易乾卦山中人固謂佛經景賢知之不忍問懼不能安和〉

　〈尙和尙亦知景賢意改誦觀音經寺因名觀音寺和尙好讀楚辭時時買一冊袖之登小舟急棹灘中流朗誦〉

　〈一葉輒投一葉于水投已輒哭哭已又讀葉盡乃返衆莫之知景賢益憐敬之終不問和尙和尙好飲不戒日〉

　〈注酒一壺俟客客至輒飲不則拉樵牧豎入飲半酡呼豎兒和歌歌竟瞑焉而寐和尙頎而秀爽指柔白翦翦〉

　〈落筆成章不甚工然意氣渙發又能感愴人或曰和尙爲建文時御史死之日其徒問師卽死宜銘何許人和〉

　〈尙張目曰松陽問姓名不答有詩若于篇○雲門僧在會稽之雲門寺每泛舟賦詩歸則焚之咸知其遯流也〉

　〈終不得其姓名○河西傭無名姓　文皇入京時傭被葛衣遽走其冬至金城行乞市中金城邊地極寒傭常〉

　〈衣葛明年過河西依莊浪豪魯家爲傭取直積買羊裘被之雖極寒必以葛衣覆之葛益破縷縷不肯脫夏卽〉

--

　〈衣新布故葛衣必覆其上人問不苓錢稍有餘走市中買牛肉酒與諸乞兒飲倦作時輙自吟哦或夜聞其哭〉

　〈泣聲永樂中有留都官從宋總兵至莊浪者識傭欲與語傭走南山避旬月官去乃還官亦不語人居數年病〉

　〈且死呼主人謝囑曰我死勿殮我棺幸西北風起卽火我無埋我骨魯家從其言○補鍋匠無姓名往來𧃍慶〉

　〈閒業補鍋所至州邑不通三日卽去去或復來有從學補鍋者敎之不索謝但令擲擔從或後學者至卽遣先〉

　〈學亦如是數年人呼爲老補鍋匠錢布栗不擇受當食時與　食卽不復索財稍稍囊積遇風雨寒暑輙不出〉

　〈買酒飯自酣飽常寄宿蕭寺中忽𧃍州市中逢馮翁者二人相顧愕然已而相持哭哭已相率入山巖中坐語〉

　〈竟日又相持哭且別去言永訣不復相見後不知所終○東湖樵夫居臨海東海上日負柴入市口不二價新〉

　〈詔至臨海湖上人兢入縣庭聽詔或歸語樵新　天子登極樵愕然曰舊　帝安在曰自焚矣樵慟哭擲擔投〉

　〈河死〉

北平屬州縣官朱寧等棄去二百九十有一人○翰林修

撰王艮太常少卿廖昇大理寺丞鄒瑾監察御史魏冕衡

府紀善與修實錄周是修死之○燕王榜收左班官員曰

奸臣〈黃子澄齊大陳迪練安方孝孺黃觀鄒瑾胡閏郭任盧𢌞侯太暴昭陳繼之鄭賜黃福尹昌隆張紞毛太〉

〈董庸曾鳳詔王度高翔魏冕宋徵巨敬〉凡二十五人右前榜〈王鈍黃魁戴德彞韓永葛誠王〉

〈叔英周是修盧振顏伯瑋張昺卓敬鐵鉉謝昇龔太茅大芳陳彥囘鄭恕宋忠姚善胡子昭周璿葉惠仲高不危廖〉

〈鏞徐輝祖〉凡二十六人右續榜仍以方孝孺爲首二榜共五十

一人出賞格收之官民人等綁縛諸臣來者首從爵有差

自是擒獲得官甚衆乘機讐劫者紛紛雖禁之弗止也旣

而鄭賜王鈍尹昌隆自愬復幷釋張紞紞卒死之景隆指

黃福爲奸福曰臣誠死罪但自爲奸則非亦宥之餘俱徇

